
Annotatsiya. Mazkur maqola orqali siz oila, oilaga qarshi jinoyatlar, ma’'muriy preyuditsiya haqida, ota-onalari
tomonidan yoki farzandlari tomonidan umumiy qilib aytganda moddiy ta’'minot to‘lash majburiyati yuklatilgan
shaxsning o‘z ixtiyori bilan to‘lamasligi, jinoyatning subyekti, bolaning chet el hududida nazoratsiz qoldirilganligi
uchun javobgarlik haqida, shuningdek, Ispaniya Jinoyat Kodeksida oilaga qarshi jinoyatlar hagida ganday
normalar belgilanganligi va ushbu jinoyatlarning oldini olish hagida bilib olishingiz mumkin.

Kalit so‘zlar: oila, jinoyat, ma’'muriy huqugbuzarlik, preyuditsiya, sanksiya, moddiy ta’'minot, voyaga yetmagan,
ota-ona, nazoratsiz qoldirish.

DOI: https://doi.org/10.47390/SPR1342V6SI1Y2026N55

Mustagqillik davrlaridan beri 30 yildan ortiq vaqt o’tdi. Shu kunga qadar yetib kelishimiz
uchun ganchadan-gancha oqil, dono, mard va jasur insonlar xizmat qildi. Xo’sh bu dovyurak,
ziyrak insonlar gayerda yetishib chigadi? Bu maktabgacha ta’lim va umumiy o’rta ta’limdan
oldin ta’'lim-tarbiya oladigan joyimiz — oiladan. Oilada kichkinaligimizdan boshlab berilgan
ijjobiy tahsil natijasida shunday ajoyib kunlarga yetamiz. Oila-bu jamiyatimizning asosiy gqismi
hisoblanib, bir-biriga qarindoshlik munosabatlar bilan bog‘langan shaxslar ya’ni ota-onalar,

farzandlar va aka-uka, opa-singil singarilar guruhi bo‘lib, ular birgalikda yashaydilar, bir-birini
moddiy va ma’naviy jihatdan qo‘llab-quvvatlaydi, yordam beradi, ma’naviy, oilaviy
qadriyatlarni o‘rgatadi va milliy an’analarni kelajak avlodga yetkazadi. Oila nafagat shaxsiy
hayotda, jamiyatda ham muhim rol tutadi, uning barqarorligini ta'minlash jamiyat
barqarorligini ta’'minlaydi va farzandlarning barkamol shaxs bo‘lib kamol topishida asosiy rol
o‘ynaydi.

Birlashgan Millatlar Tashkilotining (BMT) “Inson huquqlari umumjahon
deklaratsiyasi“ning 16-moddasiga muvofiq “Nikohdan o‘tayotgan har ikki tomonning erkin va
to‘liq roziligi asosidagina nikoh tuzilishi mumkin. Oila jamiyatning tabiiy va asosiy hujayrasi
sanaladi va jamiyat hamda davlat tomonidan himoya qilinishga haqli.“-degan xalqaro qoidalar
belgilab berilgan.

Konstitutsiyamizning 76-moddasida “Oila jamiyatning asosiy bo‘g‘inidir hamda u
jamiyat va davlat muhofazasidadir. Nikoh O‘“bekiston xalgining an’anaviy oilaviy
qadriyatlariga, nikohlanuvchilarning ixtiyoriy roziligiga va teng huquqliligiga asoslanadi.
Davlat oilaning to‘laqonli rivojlanishi uchun ijtimoiy, iqtisodiy, huquqiy va boshqa shart-
sharoitlar yaratadi.” -, deb belgilangan [1]. Bu esa oila va oilaviy qadriyatlarining mamlakatimiz
tomonidan muhofaza etilishini va konstitutsiyaviy normalarning xalgaro standartlarga mos
ravishda takomillashtirilayotganligidan dalolat beradi.

O’zbekiston Respublikasi Prezidenti Sh.M.Mirziyoyev 2018-yilning 19-20-yanvar
kunlari Surxondaryo viloyatiga borgan vaqtida gilgan bayonotida “Eng katta baxt, men buni
ming marta qaytarishdan charchamayman, oilamiz tinch bo‘lsin! Oila kichik vatan, oila tinch
bo‘lsa, baxtli bo‘lsa, vatan tinch bo‘ladi.“ -, deb ta’kidlab o’tgan edi [2].

O’zbekiston Respublikasi Oila Kodeksining 96-moddasida ota-ona voyaga yetmagan
bolalariga ta’'minot berishi shart deb belgilangan. Agarda ushbu majburiyatni ixtiyoriy tarzda
bajarmagan taqdirda ta’'minot berish majburiyati yuklangan shaxs javobgarlikka tortiladi.

Oila va uning tinchligini xavfsizligini ta’'minlash bo’yicha bir qator chora tadbirlar
amalga oshirilmoqgda. Shunga gqaramasdan, ijtimoiy hayotda uni buzish holatlari ham uchrab
turadi.

O’zbekiston Respublikasi Ma’'muriy javobgarlik to‘grisidagi kodeksi 474-moddasi
“Voyaga yetmagan yoki mehnatga layoqatsiz shaxslarni moddiy ta’'minlashdan bo‘yin
tovlash“—, deb nomlanib, voyaga yetmagan shaxslarni yoxud mehnat qobiliyatiga ega
bo’lmagan shaxslarni moddiy ta’'minlash majburiyati yuklangan shaxslarning sud tomonidan
gabul qgilingan hal qiluv qarori yoki sud buyrug’i bo’lishiga garamasdan moddiy ta’'minotni ikki
oydan ortig muddat mobaynida to‘lamaslik, — on besh sutka muddatga ma’muriy qamoqqa
olishga yoki bir yuz yigirma soatgacha haq to‘lanadigan jamoat ishlariga majburiy ravishda jalb
etishga yoxud ushbu Kodeksga muvofiq ma'muriy jazolarning mazkur turlari qo‘llanilishi
mumkin bo‘lmagan shaxslarga bazaviy hisoblash miqdorining yigirma baravari miqdorida
jarima solishga sabab bo‘ladi [3]. Ushbu moddaning ikkinchi qismida “birinchi marta
huqugbuzarlik sodir etgan shaxs, agar u ma’'muriy huqugbuzarlik to‘g‘risidagi ishni ko‘rish
jarayonida aliment majburiyatlari bo‘yicha qarzdorlikni ixtiyoriy ravishda to‘lagan bo‘lsa,
javobgarlikdan ozod etiladi.“ -, deb belgilangan. Bundan shuni ko’rishimiz mumkinki, ya’ni
moddiy ta’'minot to’lashdan bo’yin tovlagan shaxslar javobgarligini belgilovchi qoidalar o’zida
insoniylik va adolat kabi prinsiplarni aks ettiradi. Chunki, birinchidan, moddiy ta’'minot to’lash
majburiyati yuklangan shaxs o’z majburiyatini qgonunda belgilagan muddatlarda bajarishdan

bosh tortgan hollarda ham u darhol javobgarlikka tortilmaydi va majburiyatini bajarishi uchun
qgo’shimcha ikki oy muddat vaqt beriladi. Ikkinchidan, u bu huquqgbuzarlikni birinchi marta
sodir etgan bo’lib, ishni ma’'muriy tartibda ko’rib chiqish jarayonida yuzaga kelgan qarzdorlikni
0’z ixtiyori bilan to’lasa javobgarlikdan ozod etilishi belgilangan.

Agar ushbu ma’muriy javobgarlikka tortilgan shaxs ma’muriy huqugbuzarlikni sodir
etib ma’'muriy huqugbuzarlik qo’llanilgan vaqtdan boshlab bir yil ichida yana takroran sodir
etsa mazkur noqonuniy qilmishi endi ma’'muriy huquqgbuzarlik sifatida kvalifikatsiya etilmaydi.
U javobgarlikning eng og'ir turi hisoblangan jinoiy javobgarlikka sabab bo‘ladi.

O’zbekiston Respublikasi Jinoyat Kodeksi V bobi “Oilaga, yoshlarga va axloqqa qarshi
jinoyatlar —, deb nomlanadi. Jinoyat Kodeksining mazkur bobida voyaga yetmagan yoki
mehnatga layoqatsiz shaxslarni moddiy ta’minlashdan bo‘yin tovlash, bolani chet davlat
hududida nazoratsiz qoldirish va ota-onani moddiy ta’'minlashdan bo‘yin tovlash haqida va shu
kabi jinoyat turlari va ularga qo’llaniladigan jazolar hagida ham keltirib o’tilgan.

O’zbekiston Respublikasi Jinoyat Kodeksi 122-moddasida ota-onalar, ularning qonuniy
vakillari tomonidan 18 yoshga to’lmagan ya’'ni voyaga yetmagan yoxud mehnat qilish
qobiliyatiga layoqatsiz deb topilgan shaxslarga moddiy ta’'minot berishdan bosh tortish, ya’ni
ularni moddiy jihatdan ta’'minlash uchun sudning hal giluv qaroriga yoki sud buyrug‘iga binoan
undirilishi lozim bo‘lgan mablag'ni jami bo‘lib ikki oydan ortiq muddat mobaynida to‘lamaslik
jinoiy javobgarlikni keltirib chiqarishi hagida belgilab berilgan [4]. O’zbekiston Respublikasi
normativ-huquqiy hujjatlarida bunday jinoyatning subyekti 18 yoshga to’lgan, aqli raso, sud
tomonidan moddiy ta’'minot majburiyati yuklangan shaxs hisoblanadi. Qo’shimcha sifatida
shuni ta’kidlab o’tishimiz joizki, ushbu qoida emansipatsiya etilgan shaxslarga ham taalluglidir.
Misol uchun, 17 yoshda oila qurgan shaxslar qonunchilik asosida to’lig muomalaga layoqatli
deb topilganligi uchun, garchi 18 yoshga to’lmagan bo’lsa ham o'z farzandlarini moddiy
ta’'minlashga majburdirlar. Voyaga yetmagan va mehnatga layoqatsiz shaxslarga to’lanadigan
moddiy ta’'minot miqdorlari ham har xil. Xususan, voyaga yetmagan shaxslarga to’lanadigan
aliment miqdori amaliyotda ko’pchilik holatlarda aliment to‘lovchi shaxslarning oylik ish
haqgiga va boshqa daromadiga nisbatan ulushlar hisobida, mehnatga layoqatsiz shaxslarga
bo’lsa pul bilan to‘lanadigan gat’iy summada belgilanishi mumkin.

Yuqoridagi o’rganishlardan kelib chiqib, mazkur jinoyatning o’ziga xos belgilari sifatida
quyidagilarni ko’rsatib o’tishimiz mumkin:

v" jinoyat subyekti moddiy ta’'minot yuklatilgan shaxs bo’ladi;
v' shaxsga ilgari ma’'muriy preyuditsiya ko’rsatilgan bo'lishi kerak.

Huqugshunos olim M.H.Rustambayevning fikricha bo’yin tovlash deganda, voyaga
yetmagan yoxud mehnatga qobiliyatsiz shaxsga moddiy ta’minot berish bo’yicha majburiyatlar
bajarilishini rad etishni, shuningdek, ta’'minot to’lovchi shaxsning ijro varaqasi bo’yicha ushlab
golinadigan mablagni to’lashdan bo’yin tovlash magsadida oladigan haqiqiy maoshini, har xil
daromadlarini yashirishini, ish yoki yashash joyini o’zgartirishini yoxud aynan shu magsadda
mehnatdan bo’yin tovlashi kabilarni tushunishimiz lozim [5. 112].

O’zbekiston Respublikasi Ma'muriy javobgarlik to‘g'risidagi kodeksi 47¢-moddasida
bolani chet davlat hududida nazoratsiz qoldirganlik uchun javobgarlik nazarda tutilgan.
O‘zbekiston Respublikasi fuqaroligiga ega bo‘lgan bolani ota, ona yoki ularning o‘rnini bosuvchi
shaxs yoxud hamrohlik qgiluvchi shaxs tomonidan chet davlat hududida nazoratsiz qoldirish, —
bazaviy hisoblash miqdorining o‘n baravaridan ellik baravarigacha miqdorda jarima solishga

sabab bo‘ladi. Mazkur huqugbuzarlikni sodir etgan shaxslarga o‘ttiz kunlik muddat ichida
bolani O‘zbekiston Respublikasiga qaytarish majburiyatini yuklaydi. Yuqorida ta’kidlab
o‘tganimizday, agar huqugbuzar javobgarlikka tortilib bir yil ichida qaytadan sodir etgan bo‘lsa,
endi Jinoyat Kodeksi 1221-moddasi bo‘yicha javobgarlikka tortiladi. Jinoyat Kodeksining 1221-
moddasida bolani chet el hududida nazoratsiz qoldirish bugungi kundagi bazaviy hisoblash
miqdorining ellik baravaridan yuz baravarigacha miqdorda jarima yoki uch yilgacha axloq
tuzatish ishlari yoki bir yildan uch yilgacha ozodlikni cheklash yoxud uch yilgacha ozodlikdan
mahrum qilish bilan jazolanadi. Ushbu moddaning ikkinchi, uchinchi gismlarida bolani chet
mamlakat hududida nazoratsiz qoldirish jinoyati retsidivist yoki o‘ta xavfli retsidivist
tomonidan sodir etganlik, badanga o‘rtacha og'ir yoki og'ir shikast yetkazganlik yoxud
jabrlanuvchining o‘lishiga sabab bo‘lganlik uchun jazo muddatlari ham ko‘rsatib o‘tilgan.

O’zbekiston Respublikasi Jinoyat Kodeksi 123-moddada mehnatga layoqatsiz va
moddiy ta’'minotga muhtoj ota-onalarning voyaga yetgan, mehnatga qobiliyatli farzandlari
yoxud ularning o’rnini bosuvchi shaxslar tomonidan sudning hal qiluv qaroriga muvofiq
undirilishi lozim bo’lgan moddiy ta’'minotni ikki oydan ortiq muddat davomida to’lamaganlik
harakatlari uchun javobgarlik nazarda tutilgan. Ushbu jinoiy qilmishni sodir etgan shaxsga uch
yilgacha axloq tuzatish ishlari yoki bir yilgacha ozodlikdan mahrum qilish bilan jazolanadi.
Aytib o’tilgan insoniylik va adolat prinsiplari mazkur moddaning ikkinchi qismida ham keltirib
o’tilgan bo’lib, unga ko’ra moddiy ta’minot berish majburiyati yuklatilgan shaxs aliment
majburiyatlari bo‘yicha qarzdorlikni to‘liq to‘lagan bo‘lsa, u javobgarlikdan ozod qilinadi.

Oilaga qarshi jinoyatlar jinoyat huquqgining muhim bir sohasi sifatida bir qator
huqugshunoslar mazkur jinoyatlar haqida o’z fikrlarini bildirishgan.

N. Imomov oilaga qarshi jinoyatlarni nikoh, ota-onalik, farzand tarbiyasi va oilaviy
majburiyatlarga zid ravishda sodir etiladigan ijtimoiy xavfli qilmishlar sifatida baholaydi
hamda ularning jamiyat ma’naviy poydevoriga salbiy ta’sir ko‘rsatishini ham ta’kidlab o‘tadi [6.
36].

Huqugshunos olimlardan yana biri B. Ahmedov oilaga qarshi jinoyatlar hagida
quyidagicha fikr bildiradi: oilaga qarshi jinoyatlar nikoh-oila munosabatlariga tajovuz qiladi,
ularning ijtimoiy xavfliligi jamiyatning axloqiy va ma’naviy barqarorligiga zarar yetkazadi.

Oilaga qarshi jinoyatlar nafaqat O‘zbekistonda, balki xalqaro davlatlarda ham jinoyat
sifatida e’tirof etiladi. Masalan shunday davlatlardan biri Ispaniya bo‘lib, Ispaniya Jinoyat
kodeksida oilaga garshi jinoyatlar o‘ziga xos alohida bobda berilgan bo‘lib bu bob - “Delitos
contra las relaciones familiares“ deb ataladi [7]. Mazkur bobning 217-233-moddalarida oilaga
qarshi jinoyatlar nazarda tutilgan. 217-219-moddalarda milliy qonunchiligimizdan biroz farq
giladigan darajada ikkinchi akt yoki bekor qilingan nikohni bilib turib bajarish, tug'ilishni
yolg‘on ko'rsatish, bolani boshqa ota-onadan yoki vakolatli organ ruxsatisiz olib ketish haqida
mustahkamlangan bo‘lsa, 223-233-moddalarda shaxslarni moddiy va boshqa yordamdan
mahrum qilish, ajrim yoki ajrim bo‘lganidan keyin aliment to‘lovlarini to‘xtatib qo‘yish, voyaga
yetmagan yoki garovsiz shaxsni oilaviy uy-joyni tark etishga undash, bolani uy-joyni tashlab
ketishga undash, oilaviy yordamni ta’'minlamaslik kabi qilmishlari uchun javobgarlik
belgilangan.

Shaxsning jinoiy mayllari ko‘pincha oilada shakllanadi. Shu bois oiladagi jinoyatlarning
oldini olish borasidagi maxsus chora-tadbirlar hagida so‘z yuritishdan oldin quyidagi chora-
tadbirlarni amalga oshirish zarurligini ta’kidlash lozim:

- oila a’zolariga oilaning salbiy ta’siriga barham berish uchun shart-sharoit yaratish;

- muayyan nizolarni hal qilish;

- oilaning ijobiy imkoniyatlaridan foydalanish;

- oila institutidagi ziddiyatlarga chek qo‘yish [8. 295].

Bu chora-tadbirlar jinoyatchilikning umumiy darajasini pasaytirishga imkon yaratadi.
Yuqoridagilardan kelib chiqgib xulosa giladigan bo‘lsak, oila-bu ta’lim-tarbiya oladigan

eng dastlabki maskanimizdir. Lekin oilaviy munosabatlarda ham ziddiyatli vaziyatlar yuzaga
kelishi natijasida qonunga xilof qilmish hisoblangan huqugbuzarliklar yoxud jinoyatlar sodir

etilishi mumkin. Voyaga yetmagan farzandiga yoxud mehnatga layoqatsiz shaxsga, moddiy
ta’'minotga muhtoj ota-onalariga g'amxo‘rlik qilmaslik, ta’minlamaslik, yoinki bolaga
e’tiborsizlik qilib chet davlat hududida qarovsiz qoldirish ham jinoiy gilmish sanalib Jinoyat
Kodeksida nazarda tutilgan sanksiyalar qo‘llanilishi mumkin. Shuningdek, Ispaniyada oilaga
qarshi jinoyatlarning ham milliy qonunchiligimiz bilan bir gancha o‘xshashliklari va farqlari
mavjud. Buyuk kelajak avlodni tarbiyalash uchun eng avvalo oilaviy munosabatlar mustahkam
bo'lishi, ziddiyatlar barham topgan bo‘lishi, oilada yuzaga keladigan kelishmovchiliklarning
oldini olish joizdir.

[JTIMOIY-GUMANITAR FANLARNING DOLZARB
MUAMMOLARI

Ne S/1(6) - 2026

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

